TESTU IRUZKINA

“Frantziak bat egiten du Europako direktorioarekin: 1818ko azaroaren 15eko biltzarraren azken protokoloa”

Aix-la-Chapelle, 1818ko azaroaren 15a.

Iñaki Landa

Huco 1
AURKIBIDEA

( 1.0 BARNE EGITURA

( 1.1.1 Identifikazioa.  (3. orria)

( 1.1.2 Data.  (3.- 4 orrien artean) 

( 1.1.3 Egileak  ( 4-7 orrien artean)

( 1.2 ETIOLOGIA 

(1.2.1 Atal eta hitz nagusiak ( 7- 11 orrien artean)

( 2.0 KANPO EGITURA ( 11- 13 orrien artean)

( 3.0 ONDORIOAK ( 14-  15 orrialdeetan)

( 4.0 BIBLIOGRAFIA ( 15-16 orrien artean)


( 4.1 Webografia (16garren orria)

Testu iruzkina 

Frantziak bat egiten du Europako direktorioarekin: 1818ko azaroaren 15eko biltzarraren azken protokoloa.

1.Barne egitura

1.1 Identifikazioa

Aurkezten zaigun testua, testu juridiko zein politiko bat dela esan dezakegu.  Testua akta bat dela jakinarazi behar da, testuan bertan aipatzen denez. Akta hori eragile guztiek sinatuta izan da, bere adostasuna adieraziz. Testua politikoa dela baieztatzeko gaia ikusi besterik ez dugu. Bertan, Frantziak Europako direktorioarekin bat egiteko arrazoiak jakinarazten dira baita Frantziaren aldetik berretsitako konpromisoak. Akta honen bitartez Frantziak nazioarteko erlaziotan partehartzeko baldintzak ezartzen dira. Juridikoa da aktan hartutako erabakiek ondorio legalak dituztelako. Adibidez: estatua “botere monarkiko, legitimo eta konstituzional” bat bezala egituratzen duelako.

1.1.1Data

Testuaren behealdean adierazten den bezala, 1818ko azaroaren 15ean idatzitako testua dugu, Aix la Chapellen, Aachen. Bertan bildu egin ziren potentzia irabazleak ohikoak bihurtu nahi zituzten kongresuak egiteko. Datari buruz trantzisio garai batean aurkitzen garela da daturik aipagarriena. Trantsizio garai batean aurkitzen gara. Aliatuek, Frantziari sinismena eman nahi diote, 1815 urtetik okupatuta baitago, integratzen hasia dela dirudi...Trantzisio garai batean gaude 1815eko gertakariak atzean geratu direlako eta 1820ko gertakariak ez direlako oraindik heldu. Hiri hau, II Munduko Gerratik aurrera Alemaniar Errepublikako Federalaren zatia da,  Rhin-eko(Westfalia) “land”ean hain zuzen. Akta honen berezitasuna bost aletan egin zela da, eta lehen aipatu eta azaldutako diplomaziaz baliatuz, orijinala kabinete izenpetzaileen artean elkartrukatuta izan zela da.

1.1.2 Egileak

Akta honek zortzi egile ditu. Hauek herrialde ezberdinen izanean sinatzen dute, aliatuen  herrialdeak(Austria, Britainia Handia, Prusia, Errusia eta noski, Frantzia); Richelieu, Metternich, Castlereagh, Wellington, Bernstoff, Nesselrode, Capo d´Istria eta Handenberg-ek izan ziren sinatzaileak.

Klemens Wenzwel L. Metternich(Aust.): 1809an izan zen Kantziler izendatua eta bere hasierako politikan Napoleonekiko gerturatze bat saiatu zuelarik. Gero estrategia guztiz aldatu eta hura garaitzeko estrategiak bultzatu zituen, baita lortu ere. Bere sistema daraman izena egituratu zuen; hau da, interbentzionismoa legezkotzat zuen beste nazio bateko monarka batek, bere subditoekin arazoak izaterakoan. Gainera, diplomaziari berebiziko garrantzia ematen zion, interbentzionismoarekin batera kongresuak bultzatu behar zirelakoan sistemaren egonkortasuna bermatzeko. Austriaren ordezkari bezala jardun zuen beti. Vienan 1848 urtean piztutako Iraultzak alde egitera behartu zuten.

Robert Stewart Castlereagh(Ing): 1797-1801 urteen artean Irlandarako idazkari bezala dihardun zuen.1800 urtean, Irlanda eta Ingalaterraren arteko batasun akta sinatzearen bultzatzaile bat izan zen. Geroago, birritan izan zen Guda Ministroa eta ejertzitoa berrantolatzearen lana berak hartu zuen. Napoleonen aurkako gudan, Bizkonde honen zeregina oso garrantzitsua izan zen. Espainian sartzea bultzatu egin zuen, Wellington jeneralaren bitartez. Geroago, 1812-1822 urteen artean Kanpo Politikoa zuzendu zuen agintaria izan zen Metternich eta bere sistemarekin erlazio oso zuzen bat mantenduz. Sistema mantentzearen bidean, itunduta zeuden bileretan parte hartu zuen Ingalaterraren izenean, hau da Ingalaterraren diplomatikoa izan zen. Bere buruaz beste egin zuen azkenean 1822 urtean. Azpimarratzekoa da Aliantza Santuaren aurka agertu zela erreakzionariotzat zuelako. 

Wellington(Ing): Militar, politiko eta estatu gizona. Anglo- Irlandar honek . Sir Arthur Wellesley zen lehenengoko Wellington Dukearen izena eta XIXgarren  mendeko pertsonai garrantzitsuenetarikoa izan zen. Guda Penintsularrean aliatuen buru izan zen( bildu egin zen armada Holandar, Hanoveriar, Britainiar, Belgikar, Brunswickar eta abarrez osatuta baitzegoen)  eta Frantsesak ateratzea lortu zuenez heroitzat hartu zuten Ingalaterran. “Tory”en talde politikotik ministro izendatua izan zen, birritan, Ingalaterrako kamara nagusian. 1846 urtean erretiroa hartu zuen arte. Ingalaterra ordezkatuz hartu zuen parte bileran. 

Karl Robert Von Nesselrode Kondea(Errus): Errusiar diplomatikoa. Lisboan jaiotako konde honek Errusiaren ordezkaria izan zen 1815ean Aliatuek, haien diplomazia sareetaz baliatuz, Vienan eginiko Kongresuan. 1816an Errusiar Kanpo Politikaz arduratzera pasa izan zen Alexandro Igoa eta Nikolas Ia tronuan egon ziren bitartean. Austria eta Prusiaren ideien alde agertu zen Aliantza Santuaren baitan . 1856 urtean dimisioa aurkeztu behar izan zuen Krimean Errusia Ingalaterra eta Frantziaren aurrean galdu eta gero.

Ioannis Antonios Kapodistrias, Capo d´Istria(Errus.): Errusiaren ordezkari lez sinatu zuen akta.  Corfun jaioa, medizina ikasi zuen. Bere hasierako borroka Greziaren burujabetasunaren alde egin zuen, ez baitzuen ez Otomandar inperioaren parte izan, ezta Napoleonen inperioarena. Borroka hau irabaztean, bere herrialdeko ministro izendatu zuten. 1809 urtean, Errusiarekin kolaboratzen hasi zen Alexander Igoa enperadorearekin hain zuzen. 1813 urtean, Suitzara bidalia izan zen enbaxadore ez ofizial bat bezala. Suitzaren neutralitatea bermatzea izan zen bere zeregin garrantzitsuena, baita 14 kantoietarako konstituzio berri bat bultzatzearena. Diplomatikoki karrera bikaina izan zuenez Alexander Igoak Kanpo Politikorako ministro izendatu zuen. Hau dela eta, akta, Errusiaren izenean sinatu zuen.Hala ere ez zuen inoiz bere jatorria ahantzi eta herrialde boteretsuen laguntza lortzen saiatu zen beti. Greziara bueltatu zen geroago, baita bertan pataten laborantza sartu.

Richelieu Kondea(Frantz): Parisen jaioa noble familia batean. Frantziar Iraultza piztean Vienara alde egin zuen eta geroago Errusiar armadan engaiatu zen boluntario. Kondekorazio militarrak jaso zituen. Errusiar administraziorako lan egin zuen ondoren, baita hainbat zonaldetako gobernadore bihurtu. 1814 urtean Frantziara itzuli zen  eta Napoleon Frantziara 100 eguneko gobernua zuzentzeko bueltatzean, Luis XVIIIgarrenarekin bat alde egin zuen hau Alexander Tsar-arekin  harremanetan jarriz. Urteetan Berrezarkuntzaren alde eginiko lana Kongresuan leku bat balio izan zion.  Berrezarkuntzako Frantziaren ordezkaria izan zen bertan  

Karl August von Hardenberg:   Hanoverren jaioa, Ingalaterrarekiko lotura estua izan zuen. 1791 urtetik aurrera hainbat lurraldeetako gobernadore izan zen eta Prusiaren interesen aldeko hainbat lorpen eskuratu zituen. Prusiako Frederik William IIIa tronua eskuratzean, kabinetean garrantzia irabazi eta azkenean Kanpo Politikarako ministro postua lortu zuen Napoleon Hanover okupatzean eginiko gestioak izan zirela eta. Hala ere, Vienako Kongresua heldu zenerako, noizbait izandako fama guzti hori galduta zeukan. Ez zuen lortu Sajoniarekin Prusia bat egitea. Adinekoa zen Kongresua ospatu zenean, hortaz batzuen arabera, hori dela eta ez zuen lortu behar zuena. Veronako Kongresua(1822) bukatu eta gutxira, hil egin zen.

Gunther von Bernstorff, Danimarkar zein estatu-gizon eta diplomatikoa. Cophenaguen jaioa. Hainbat goi kargu izan zituen, besteak beste, ministroarena, enbaxadore bezala Estokolmon... Bere aitaren kargua betetzera deituta izan zen hau gaixotzean eta orduan Kanpo Politikarako ministro bezala arrakasta handia lortu zuen. Vienako Kongresura Danimarkako ordezkari bezala joan zen bere anaia Joachim-ekin batera.  1816 urtean Hardenberg-ek, Prusiako diplomatiko bihurtzeko proposamena egin zion eta hau dela eta 1818ko Aix-la-Chapelle edo Aquisgraneko Kongresua Prusiaren interesen ordezkari izan zen. Haserreak piztu zituen bere interesak defendatzeko erabiltzen zuen zorroztasuna.
1.2 Etiologia

Akta edo protokolo(
kongresu diplomatiko batean hartzen diren erabakiak idazten diren koaderno edo akta)  honen bidez Frantziak Europako direktorioarekin bat egiten du eta bertan jakinarazten den bezala berrespen bat da, hau da, konfirmazio bat. Urriaren 9an izenpetutako hitzarmenaren ondoren dator. Hitzarmen horretan potentziek Frantziatik  tropak aterako zituztela zin egiten zuten baina harreman berria zehazteko zegoen oraindik. Egoeraren aldaketa bat bilatzen zuten. Parisko IIen bakean, 1815 urtean hartutako erabakien bidez, Frantzia zehatu egin zuten, Parisko Igo bakean ez bezala, non mendekurik ez zuten bilatu, eman ziren Iraultzak izan zirela eta (Napoleonen itzulera).

 Zigor horien bidez bilatzen zena Frantzia kontrolpean mantentzea zen. Itun horren sinatzaileak potentzia aliatuko kideak(aliantza laukoitza bezala ere ezaguna dena) izan ziren, hau da, Prusia, Errusia, Ingalaterra eta Austria. Ingalaterrak kostata sinatu zuen eta esan daiteke bakarrik ez geratzeko sinatu egin zuela parte hartzeko printzipioa onartu nahi ez zuelako, ez duelako kontinentearen arazoetan parte hartu nahi, bere interesen bat jokoan dagoenean parte hartzea erabakitzen du eta horrela oso eroso dago, hortaz, hori sinatzea kostatu egiten zaio. Azpimarratzekoa sortatzen da Parisko IIen Ituna baino lehen beste hainbat egon zirela: 
“1814ko maiatzaren 30eko Parisko Ituna, Vienako Kongresua eta 1815eko Bake Ituna lagun”. Aurretik egin zituzten Itun zein Kongresu hauek helburu ezberdinak jarraitzen zituzten, hala ere aurreko hauen aztarna aktan ere topa daitezke. Besteak beste, “
sortu dituzten kristau senidetasuneko loturei esker” edo “
tratatuetan adierazten diren konpromisoekiko(...)eskubideek (...) begirune erlijiosoan oinarrituta egongo dira” men egiten dionean, Aliantza Santuak sortutako erlazioetaz hitz egiten ari da. Aliantza Santua, Austria, Prusia eta Errusiako erregeek sinatuta izan zen. Monarkia absolutuaren defentsa sutsua egiteaz gain, Itun erlijioso-politikoan, hirurak nazio beraren partaide izatera pasatzen ziren; nazio kristauaren parte bilakatzen zirelako. “
Interes komunetan izandako batasun estua mantentzeko”, esaterakoan, berrezarkuntzaren prozesu osoari egiten ari zaio erreferentzia. Guztiek interes komun bat dute, liberalismoa ekiditea, eta liberalismoa ekiditeko bidean,  hainbat erabaki hartzen dituzte. Horietako hainbat, beste hainbat arazo sortzen dituzte, adibidez, Vienako Kongresuan egin zituzten lur banaketak egiterakoan. Herrialde ezberdinak potentzien artean banatzen dituzte(tirabira askorekin gainera) eta potentziek bereganatutako herrien berezitasunak errespetatzen ez dituztenez, nazionalismoak indarra hartzen  dute. Hartutako neurriek, galdutako edo Iraultzek aldatutako baloreak berrezartzea bilatzen zuten,  hori absolutista guztien nahia zen eta orain, Frantzia, zirudienez, talde horretan berriz sartzeko gai ikusten zuten; Vienako kongresuko beste helburu bat beteta zegoelarik; Erregearen berrezarkuntza tronuan. Parisko IIen bake bat egotearen arrazoia, Parisko Igoko bakeak nahi zituen helburuak bete ez zituelako da.

Aipatutako hitzarmenak(Parisko IIen bakea) eragin ugari izan zituen Frantziar estatuan; besteak beste, lur galerak(Italiako zati bat, Belgika, Holanda...), zigor ekonomiko handiak eta azpimarragarriena, okupazio militarra. Okupazio militar hau, Frantziaz ez zirelako fidatzen eman zen. Bertako biztanleek askatasun maila bati ohitu ziren eta Erregimen Zaharrera itzultzeak, askatasun indibidualetan murrizketa bat suposatzen zuen. Hortaz, potentzia absolutistek bazekiten hainbat murrizketa gertatzean, zailtasunak bideratzeko eta Iraultza berriak ez pizteko edo hauek saihesteko erarik eraginkorrena, okupazio militarra mantentzea izango zela. Hauek saihesteko ere erregeak, gutun emana onartu zuen ere(gero azalduko dudana) . Horregatik, Erregea berriro berrezartzean( Napoleonen itzuleraren ondoren), hastapenetan gutxienez, 150.000 gizonez osaturiko armada arrotza, okupatzailea,  mantentzea   aho batez erabaki zuten “
1815eko azaroaren 20an bake ituna izenpetu zuten potentzien artean”, Frantzia punitu zutenak alegia, orain zigorra kentzen diote. Azpimarratzekoa sortatzen zigor horiek gogorragoak ez zirela izan Luis XVIIIak abdikatzearekin mehatxu egin zuelako. 

Erabaki hauek 1815 urtean apropostzat jo zituzten baina hiru urte igarota zeuden ordutik eta Frantziak, momentuz, leiala izaten jarraitzen zuen, hortaz, aliantza laukoitzeko kideek aldaketa bat bultzatu zuten urriaren 9an sinatutako hitzarmenaren bitartez. Armada ateratzearena lehenengoko pausua zen, absolutisten borondatearen adierazle bihurtu nahi izan zutena baina orain, pausu hori emanda, Frantziarekiko harremanak nolakoak izango ziren zehazten falta zen. Aktan esaten den bezala                “ 
Harreman horiek(berri horiek, absolutistentzat aproposak diren horiek) Frantziari Europako sisteman dagokion lekua bermatuko diote(...) baita asmo baketsu eta borondate onekoei estuki lotuko ere. Hartara, lasaitasuna sendotuko da leku guztietan”.

Iraultza urte nahikoren ostean, aliatuek bilatzen zutena bakea lasaitasuna zen. Oreka, bakea eta lasaitasuna, hain zuzen, baina hau lortzeko ezinbestekotzat jotzen zuten estatuaren agintariak errege legitimoak izaterena, hau da, erregeei itzuli behar zitzaizkien lurraldeak, herrialdeak... hauek zirelako jabe legitimoak. Frantzian jada, hori gertatutakoa zenez, Erregeak, baita nazioak ere, “ 
bere botere monarkiko legitimo eta konstituzionala berreskuratu ondoren”, absolutistek nahi zutena berreskuratuta zegoenez, eta hiru urteko okupazio militarra eraginkorra izan zela zirudienez, harreman ona, edozein nazio absolutista batekin bezala, berreskuratzearen alde egiten zuten aktan eta Frantziak, orden hau mantentzen lagundu beharko zuen momentu horretatik aurrera. Botere konstituzionalari erreferentzia egitean, erregeak onartu behar izan zuen gutun-emanari  edo konstituzio gutunari egiten zaio erreferentzia. Frantzian Iraultzaren hainbat ezaugarri oso barneratuta geratu ziren herritarrengan eta hortaz, hainbat askatasun indibidualen bat-bateko ezabaketa Iraultza gogorrak piztu zitzakeen. Horregatik, eta aurkeztu egin zioten Konstituzio bat ezeztu eta gero, Luis XVIIIgarrenak Saint-Ouengo deklarazioaren bitartez, “konstituzio” bat ematera konprometitzen zen. Hala ere onarpena ez zen bazik eta aurpegia garbitzeko beste era bat, botere guztia bere eskuetan mantentzen zelako. Hainbat kontzesio onartzen zituen monarkia absolutua besterik ez zen gutun emana. Kamara bat ere bazegoen baina hura aukeratzeko soilik 90.000 frantziar zuten bozkatzeko eskubidea eta hautatuak 10.000 frantziar baino gutxiago izan zitezkeen. Napoleonek Elba uhartetik bueltatzean sistema osoak eten bat izan zuen.
Erregimen zaharrarekin oso estu loturik dagoen kontzeptua da legitimismoaren erabilpen hori. Hitz honetaz baliatuz, monarka absolutistek politika eta erlijioa bateratzen zituzten. Hau zen euren kokapena, euren kargua argudiatzeko erabiltzen zuten teoria, tradizio dinastikoarena. Jaungoikoak zuzenki Erregeari ematen dio eta hortaz hauek bere erresumako jabe bakarrak dira bertako biztanleei herritar baldintza desagerraraziz eta hauek subditoetan bilakatuz. Akta “
Jainkoaren Goi Arduraren babespean(...) eta aurretik sinatutako Itunak lagun” dela azaltzen du. Beste osagarri bat gehitzen zuten gainera erlazio honekin; subdito bat erregeari leial ez izatekotan, ez zen berarekin bakarrik desleial, baizik eta Jaungoikoaren hereje batean bilakatzen zen ere, horrek fededunetan dakarrenarekin. Esaldi honekin lehen azaldutako Aliantza Santuari ere aipamena egiten ari zaio. 

Potentzia absolutistek bazekiten oso etsai gogor baten aurka zeudela borrokatzen. Bazekiten eta horregatik harreman ahalik eta estuena bilatzen saiatu ziren euren artean. Pentsatzen zutena zen denak batera jokatuz gero, euren ordena, euren lasaitasuna lortu  egingo zutela. Horretarako, testuaren hasieran aski argi ikusten den bezala, instrumentu berri bat asmatu zuten: diplomazia. “
Hitzarmeneko berrespenak elkartrukatu ondoren eta alde bati zein besteari oharrak bidali ondoren(...) bildu dira aztertzeko, gauzak dauden bezala, zer nolako harremanak ezarri behar diren Frantzia(..) eta potentzien artean”. Lerro hauetan hainbat kontzeptu berri aurkitzen dira. Konturatzen gara, urriaren 9an hartu zituzten erabaki oro idatzi egin zituztela eta, akta honekin egingo duten bezalaxe, “ 
Akta honetan aipatutako ebazpenak gorte guztietan ezagutzera emango dira”, alde batetik kopiatu eta  herrialde sinatzaile guztietara bidali egingo dutela, baina bestetik, orijinala ere elkartrukatuko dutela. Guztia benetan argi geratzeko xedearekin egiten da hau, faltsukeriak eta gaizki ulertuak ekiditeko nahiarekin Ondoren, haien artean oharrak elkartrukatu dituztela dio, hau da, “mahai-azpiko” lana, ideien elkartrukatzea(gaur egun NATOn egin dezaketen moduan erresoluzio bat onartua izan dadin) hainbaten artean zerbait adostua eramatea besteak onartzeko. Elkartrukatze eta oharren ondoren, bileren kontzeptua agertzen da. Bilerek berebiziko garrantzia izan zuten berau Europaren mapa berria margotu egin zelako, lur eremu eta mugak banatu egin zirelako, estatu tapoien sorrera erabaki zelako....Hortaz, aliatuek erabakita zeukaten arazoei aurre egiteko elkarrizketara jo behar zela gudara jo baino lehen. Idei hau garrantzi handia izan zuen aro garaikide osoan.  Akta honen bidez, Frantziak bilera horretara beste aliatu bat bezala joatera pasatu zen, lehen azaldu bezala “ 
Europako sisteman dagokion lekua” berreskuratuz. 

 “
Bere helburua errazago lortzearren”, aurrerago egin beharko zituzten bileretaz ere, hauek deitzeko era idatzita uzten zen. “ 
Potentziek iritziko baliote beharrezko dela bilera bereziak egitea(...), euren interesez hitz egiteko, eta egungo deliberazioekin erlazionaturik badaude, aldez aurretik zehaztuko dira komunikazio diplomatikoen bidetik”. Azaldu bezala, berrezarkuntzaren ideien artean oinarrizkoa izan zen diplomaziarena. “ 
Beste estatuei buruzko kontuak badira ezinbestekoa,  hauei gonbite formala egitea bilera horietan zuzenean edo ahalguztidunen bitartez parte hartzeko eskubidea dutelarik”. Ahalguztidunen bitartez egitea, bilera honetan bezala hainbat ordezkarien bitartez ordezkatuta egotea esan nahi du. Bilera honetan adibidez 
Capo d´Istriak Errusiaren interesak defendatzen zituena izan zen, bere ahalguztiduna. 

Bilera hauen beste eragin bat, interbentzionismoaren sorrera izan zen. Estrategia honen arabera, “herrialde baten arazoak, guztienak dira” eta hortaz, edozein nazioko erregeren subditoek, hauen aurka altxatuz gero, herrialde “lagunek”, hau da, aliantzako herrialdeek hauen aurka egingo zuten, beste herrialdeen eginbeharra zelako ordenaren mantentzea. Estrategia honen adibiderik garbiena Espainiakoa izan zen Fernando VIIa berrezartzeko Frantziak San Luisen 100.000 semeak bidali zituenean.

2. Kanpo egitura

Azaldu dudan bezala berrezarkuntzaren nahia Iraultzak sortarazitako egoera aldatzea zen eta 1789 urteko egoerara bueltatzea, non estatu absolutistak ziren jaun eta jabe. Horretarako, lau bilera nagusi egin zituzten; Parisko Igoko Bakea, Vienako Kongresua, Aliantza Santua eta Aliantza Laukoitza. Europako mapan aldaketa nabarienak ekarri zituena Aliantza Santua izan zen. Europa berriaren  funtzionamendua antolatu nahi zen Iraultzak saihesteko eta  horretarako Napoleonek bere erregimenean zehar bereganatuz joan zen lurraldeak aliatuen artean banatu egin ziren. Frantzia kontrolatzea eta errege legitimoei tronua berriz bueltatzea izan ziren markatu zituzten beste zereginak Interes asko jokoan zirenez,  tirabira asko eman ziren aliatuen artean eta adibidez  Prusiak ez zituen lortu bereganatu nahi zituen lurralde estrategikoak. Hau dela eta, lurralde egituraketan adostasun batera iristea benetan afera zaila izan zen.



Potentzia bakoitzak bere interesen arabera jokatu zuen eta horrela, Ingalaterrak, itsasoan zituen interesak bermatu nahi zituena, hainbat puntu estrategiko lortu zituen, itsasoan hegemonia lortzen eta hau ziurtatzen. Gibraltar(gaur egun oraindik liskarretan dagoena Espainiak bereganatu nahi duelako), Uharte Jonikoak(Grezian),  Zeilan (Sri Lankan), Kabo hiria, Maurizio irlak, Malta... bereganatu zituen. Hau da, Europatik at hainbat base estrategiko lortu zituen; bai Indiako ibilbidean  baita Amerikarekiko merkataritzari begira Antilletan hainbat kokagune ere lortu zituen.

Austriak bere aldetik Lombardiako Erreinua eta hainbat eskualdetan influentzia lortzen du ( Toscano, Parma eta Modena bereziki). Gainera, eta gauzarik garrantzitsuena, mediterraneora irteera lortzen du. Bestalde, egituratu berri den Germaniar konfederazioan Austriar enperadoreak hainbat aferetan parte hartzea bermatzen du.Poloniako heren bat bereganatu zuen baita ere. Mediterraneoan eragina izatea nahi zuen, baita lortu ere.

Prusiak Renania lortzen du, Frantziarekin muga sortuz baina bananduta geratzen da. Mendebalderantz irekitzea lortzen du Germaniar Konfederazio sortu berrian influentziak ditu honen partaide izatean baina gehien galtzen duena da. Hardenbergek ez zituen bilatzen zituen helburuak lortu. 

Errusiak Finlandia bereganatzea lortzen du(lehen suediarra), nahiz eta gero kasu handiegirik ez egin. Tsarra gainera Poloniako Erregea da gainera eta bertako bi heren izatera pasatzen da. Errusiaren, oso lurralde garrantzitsua zen, baina itsasoa behar zuen. Garaipenik handiena dator kontinenterantz muturra sartzen duelako, 
Balkanetara hain zuzen. Mediterraneoan irteera nahi zuen nola edo ala estrategikoki indar gehiago izateko.

Suediak Finlandia galdu zuen Errusiak bereganatu zuelako baina horren ordez Noruega bereganatu egin zuen. Honekin lortu zutena izan zen bi naziok, eta ez bakarrak  ( Danimarka) Baltikorako sarrera kontrolatzea 

Estatu tapoiak sortu egin ziren beste alde. Holanda eta Belgika bat eginez Herbeheretako Erreinua sortuz,  Suitzar konfederazioa, konfederazio kantonal bat izatera pasatu egin zen, berriz ere, Piamonte-Cerdeinako Erreinua, Prusiar Renania...

Hortaz Italiar penintsula banatuta geratu zen. Austriarrek gobernatzen zuten iparraldea. Erdialdean Vatikanoko Estatuak kokatzen ziren, Napoli eta Sizilia hegoaldean, Borboiek zuzendua.

Berrezarkuntza aurrera ateratzeko erabaki nagusiak hauek izan ziren Metternichek zuzendutako sistemarekin batera. Diplomazia, parte hartzeko teoria eta estatu poliziakoa bateratzen zituen austriar ministroak bere sisteman eta hasieran oso eraginkorra sortatu zen. Espioitza eta zentsura oso gogoko zituen liberalismoaren aurka jotzeko.

Aipatzekoa sortatzen da ere Berrezarkuntzako Europan hiru erregimen mota zeudela. Batetik Britainia Handiak Europako salbuespena zen sistema parlamentarioan, hau da, monarkia parlamentarioan oinarrituta zegoelako.

Honen aurrean monarka absolutuen herrialdeak zeuden, nagusi zirenak gainera. Besteak beste, eta azaldu dudan bezala, Austria, Prusia, Errusia, Espainia, Vatikanoa... ziren honen estandarte nagusiak.

Erreformismo puntu bat izan zutenak Frantzia eta Herbehereak izan ziren, errege absolutistek subditoei xedatutako gutun emanak izan zirela eta. Lehen azaldu bezala, Iraultzak eginiko aldaketa sakonak zirela eta hauek xedatu behar izan ziren.

3. Ondorioak

Berrezarkuntzaren irakurketa orokor bat egiterakoan, bi irakurketa egin daitezke. Batetik positiboa eta bestetik negatiboa. Positiboki esan daiteke, diplomazia praktikan jarri egin zutela gudak ekiditeko bidean eta interes orokorrak bateratzeko xedearekin. Ezin izan zituzten hainbat guda ekidin; Errusia eta Austriaren artekoa adibidez, baina minimoetan ados jartzeko gauza izan ziren. Bestalde, herrialde askotako monarkia absolutuak iraunaz zituzten baita haientzat “legitimoak”(lehen azaldutako terminoa) ziren erregeak berrezarri ere bai.

Berrezarkuntzak, ezta honek egituratutako mapak, ez zituen bilatzen zituen helburuak lortu bereziki Napoleonen garaiko ondorioak agerian egoten jarraitu zutelako.

Sortutako muga artifizialak gainera ez ziren barneratuta izan eta horrek hainbat erreakzio sortu zituen. Nazionalismoaren indartzea izan zen garrantzitsuena eta honek, mapa berriaren aurka altxatu zen liberalismoak hau aliatu bezala erabili zuelarik. Egoera berriak, mapa berriak, egoera guztiz Iraultzaile batera eraman zuen Europa. 1820an hasi zen hori ikusten hasi zen.  Gainera potentzien artean norgehiagokak hasten dira, besteak beste, Errusia eta Ingalaterraren arteko, Errusiak bere armadan oinarritutako hegemonia bilatzen duelako eta Ingalaterrak ordea osatutako itsas marinan Azalduko dudan bezalaxe, hainbat nazionalitate banaturik aurkitzen dira, gainera Prusiak zein Austriak Germaniar Konfederazioko kontrola izan nahi dute, Irlanda Ingalaterraren errepresioa jasaten ari da....Aldarrikapen liberalak nazionalismoekin batera berpiztu egin ziren eta horrek luzera Berrezarkuntzaren ganbera ekarri zuten eta erregimen zaharraren desagerpena. Osagarri berri bat gehitu zitzaien gainera, ideia demokratikoen hazkundea.

1820 urtean hasi ziren lehenengoko mugimendu iraultzaileak, iraultza liberalak izan ziren hauek eta bereziki mediterraneoan eman ziren: Espainia, Portugal, Piamonte, Cerdenia, Napoles... Monarkia absolutistak monarkia konstituzionalistetan bilakatzen hasi ziren. Hala ere mugimendu hauek gogor erreprimituak izan ziren, potentziak berriz batu zirelarik eta, adibidez, eta lehen aipatu  bezala, Espainiara Saint Louisen 100.000 semeak bidaliz.

1830ko Iraultzak, garrantzitsuagoak izan ziren mugimendua hauek geografikoki hedatuagoak eta orokorragoak izan zirelako. Gainera herriarengan sakonago heldu ziren. Liberalismo eta nazionalismoak bat egin zuten iraultza hauetan. Frantzia eta Belgikan arrakastatsuak izan ziren, ez ordea Polonia, Germaniar Konfederazioan eta Italiar penintsularena. Hauen lorpen nagusia Europako zonalde liberala handitzea izan zen Frantzia, Belgika, Portugal edo Espainiarekin batera.


1848 urteko Iraultzak, aldarrikapen sozial eta liberalak batu egin zituen. Etapa hau herrien udaberria bezala da ezaguna. Italian Iraultza liberalak ematen hasi hainbat estatu desberdinetan. Iraultza nazionala eta demokratikoa nahasi ziren gero. 20 urte geroago bateratze prozesua hasi zen.


Germaniar Konfederazioan konplexutasuna eta aldarrikapen ekonomikoak altxamenduak sorrarazi zituzten. Baviera, Messen eta Hannoverreko aldarrikapen liberalak, konstituzio liberala aldarrikatuz. Azkenean 1849ko martxoan konstituzio liberala idatzi zuten.

Austria Hungarian Iraultza liberalak eman ziren ere, liberalismo politikoa aldarrikatuz. Iraultza hauek ezerezean geratu ziren. Inperioa herri anitzez osaturik zegoenez, Iraultza nazionalak ere ezagutu ziren; Txekiarrak, Errumaniarrak, Italiarrak, Serbiarrak, Hungariarrak.... altxatu egin zirelako. Aipagarrienak Hungaria eta Bohemiakoak izan ziren.

Iraultza hauen ondorioz berrezarkuntzako mapa aldatzen hasten da, azkenean hau desagerraraziz. Ideia sozialak indarra hartzen hasten dira. Gainera azpimarratzekoa da urte gutxi pasa eta gero Italia eta Alemaniako bateratze prozesuak hasi egin zirela. Nahiz eta momentuko hainbat Iraultza momentuan bertan arrakastarik ez izan arren, gerora arrakasta lortu zuten.

Guzti hau dela eta, esan dezakegu berrezarkuntzan Vienako Kongresuan diseinatutako mapa 20ko hamarkadan apurtzen hasi zela.

